
Annotatsiya: Maqolada marketing-logistik jarayonlarni takomillashtirish borasida tovarlar harakatini optimallashtirish va 
modellashtirishning nazariy va amaliy masalalari yoritilgan. Shu bilan birga maqolada ilg‘or provayderlik tajribasiga ega 
logistik kompaniyalar tajribasiga asoslalanib, tovar harakatining samarali tuzilmasini loyihalashtirish maqsadida mahsu
lotlarni saqlash omborlarida klaster tahlilini qo‘llash asosida ushbu jarayonni optimallashtirishning 3PL va 4PL logistik 
provayderlar tizimini modellashtirish algoritmi ishlab chiqilgan va xulosalar shakllantirilgan.

Kalit so‘zlar: tovarlar harakati, logistik xizmat, logistik markazlar, logistika tizimida xorijiy tahlillar, 3 PL va 4 PL.
Abstract: The article describes theoretical and practical issues of optimization and modeling of the movement of goods 
to improve marketing and logistics processes. At the same time, in order to design an effective structure of product dis
tribution based on the experience of logistics companies with advanced experience of providers, in the article, based on 
the use of cluster analysis in product storage warehouses, an algorithm for modeling the system of 3PL and 4PL logistics 
providers was developed to optimize this process and conclusions were drawn.

Key words: movement of goods, logistics service, logistics centers, foreign analysis in the logistics system, 3 PL and 4 PL.
Аннотация: В статье описаны теоретические и практические вопросы оптимизации и моделирования движения 
товаров для совершенствования маркетингово-логистических процессов. При этом в целях проектирования 
эффективной структуры товародвижения на основе опыта логистических компаний с передовым опытом про
вайдеров в статье на основе применения кластерного анализа на складах хранения продукции разработан алго
ритм моделирования системы 3PL и 4PL логистических провайдеров для оптимизации этого процесса и сделаны 
выводы.

Ключевые слова: движение товаров, логистический сервис, логистические центры, зарубежный анализ в логисти
ческой системе, 3 PL и 4 PL.

K I R I S H
Tovar harakatini tashkil etish va boshqarish masalalariga bag‘ishlangan zamonaviy ilmiy tadqiqotlarga 

ko‘ra, ilmiy yondashuvlarning aksariyati taqsimot zanjirini takomillashtirish, uning qiymat yaratish imkoniya
tini yanada oshirish, tovar harakati bilan bog‘liq muammolarni hal etishga qaratilgan. Ayniqsa, bugungi kunda 
tovar harakati tizimida logistik xizmat turlarining kengayib borayotganligi ham bir pog‘onali logistik tizim 1PL 
dan 3PL yoki 4PL logistik provayderlik tizimlariga o‘tishni taqozo etadi. Bunday logistik xizmatlarga tovarlarni 

tashish, saqlash, qayta yuklash, ombor hisobini yuritish, tovarlarni qadoqlash va yetkazib berish va qaytarilgan 
tovarlarni qayta ishlash kabilar kiradi. 3PL logistik provayderi – xizmatlar provayderi bilan agregatsiyalashgan, 
mijozlarga bir nechta logistik xizmatlarni taqdim etuvchi firma sifatida tushuniladi.

M A V Z U G A  O I D  A D A B I Y O T L A R  T A H L I L I
Hozirgi kunda logistik optimallashtirishning ilmiy va amaliy vazifalari, logistik tizimlarni samarali bosh

qarishni tadqiq qilish masalalariga xorijiy olimlarning ilmiy ishlarida katta e’tibor qaratilmoqda. Xususan,  
C.J. Langley mahsulotni ishlab chiqarish linyasidan tortib xaridorga samarali harakatlantirish bilan bog‘liq faoli
yatning keng diapazonini tadqiq etgan. Ilk bor fan olamiga “Supply Chain Management” (yetkazib berish zanji
rlarini boshqarish) atamasi kiritilgan. 

D.J. Bowersox, D.D. Closs, O.K. Hedfeich va K. Oliverlar menejmentning integral instrumenti sifatida 
biznes-logistika konsepsiyasini, shuningdek, taqsimlash kanallarida marketing va logistikaning funksiyalarida 
sezilarli prinsipial farqlar bo‘lishini S. Djeyms, F. Donald, D. Vud va boshqalar xalqaro logistika nazariyasi va 
amaliyotining zamonaviy masalalarini, logistik tizimlarni tahlil qilish, nazorat qilish va integratsiyalash masalala
rini tadqiq etganlar.

MDH mamlakatlarida logistik transport tizimlarini boshqarish muammolarini tadqiq etish masalasi  
V.V. Dibskaya, Ye.I. Zaysev, A.A. Ivanov, L.B. Mirotin, S.N. Naglovskiy, Yu.M. Nerush, V.I. Sergeyev,  
A.N. Sterlingova, M.S. Fishelson, Yu.A. Xegay kabi olimlar tomonidan amalga oshirilgan.

Ularning ilmiy ishlarida asosiy e’tibor logistika evolyutsiyasi, operatsion logistik faoliyatni optimallashti
rish, yetkazib berishlar zanjirlarini boshqarishda logistik faoliyat asosida yechimlarga integratsiyalash va 
muvofiqlashtirish, yetkazib berish zanjirlariga moslashish, yetkazib berish zanjirlarida axborot-kommunikatsiya 
texnologiyalarini qo‘llash, avtomobil transporti tizimini innovatsion rivojlantirish, xalqaro transport yo‘laklarida 
avtomobil transportini boshqarishning logistik jihatlariga qaratilgan.

Mamlakatimizda yuklar tashishni takomillashtirish bilan bog‘liq muammolar A.M. Bagdasarov,  
Sh.A. Butayev, M.A. Ikramov, B.I. Kamildjanov, Ya.K. Karriyeva, M.S. Kasimova, G.M. Kasimov, B.Yu. Xodiyev, 
G.A. Samatov kabi olimlarning ishlarida yoritilgan. Ularning ilmiy ishlarida logistik boshqarishning nazariy va 
uslubiy jihatlariga asosiy e’tibor qaratilgan. Yosh olimamiz E.A. Kamalova tadqiqotimizga yaqin jarayonda ilmiy 
izlanish olib borib, ilmiy ishida yetkazib berish zanjirlarini boshqarishning logistik autsorsingi, tashishlarning 
terminal tizimlari, samarali boshqarishni tahlil va sintez qilish zanjirlarida avtomobil transporti tizimining axborot-
ma’lumot bazalarini yetarli darajada tadqiq qilgan. Ushbu maqolamiz, asosan tovar harakatining samarali tuzil
masini loyihalashtirish va optimallashtirishning 3PL va 4PL logistik provayderlar tizimini modellashtirish algorit
mini ishlab chiqishga qaratildi.

T A H L I L  V A  N A T I J A L A R
Logistik provayderlarni loyihalash va qo‘llash bo‘yicha ilg‘or kompaniyalar tajribasiga asoslangan holda 

3PL provayderlarini quyidagi 4 toifaga ajratishimiz mumkin:
■ An’anaviy 3PL provayderi. Bu 3PL provayderining eng oddiy shakli sifatida tovarlarni tashib keltirish 

(eksport qilish), qadoqlash, saqlash va tarqatish kabi xizmatlarni taqdim etadi.
■ Xizmat ko‘rsatuvchi 3PL provayder. O‘z mijozlariga tranzitdagi tovarlarni kuzatish (treking), qayta yuk

lash, maxsus qadoqlash, yuk xavfsizligi xizmati kabi qo‘shimcha qiymatli logistik xizmatlarni taqdim etadi.
■ Moslashuvchi 3PL provayder. Mijozning talabiga ko‘ra logistik jarayonlarni to‘liq nazorat ostiga olgan 

holda mijozning tovar harakati bilan bog‘liq barcha buyurtmalarini amalga oshiradi, lekin yangi xizmatlar 
yaratmaydi. Ushbu turdagi provayderlarning mijozlar bazasi, odatda, sezilarli darajada kam bo‘ladi.

■ Mijoz biznesini rivojlantiruvchi provayder: mijozlar bilan aloqalarning to‘liq integratsiyalashuvi aso
sida barcha logistik funksiyalarini o‘z zimmasiga oladi.

Jahon tajribasiga ko‘ra, logistik provayderlar turli darajadagi logistik xizmatlarga ehtiyoji yuqori bo‘lgan 
mijozlar bilan ishlaydi, ammo ular har doim ham 3PL va 4PL logistik darajalariga erisha olmaydi. O‘zbekiston 
amaliyotida biz, asosan, 2PL operatori (yuk tashuvchi avtomobillar va tovar omborlarlari tizimi), 3PL operatori 
(xalqaro darajada tovarlar, turli pochta jo‘natmalari va yuklarni yetkazib berish) xizmatidan foydalangan holda 
4PL provayder sifatida faoliyat yuritadigan xalqaro transport va logistika kompaniyalarini, ularning konsalting 
bo‘limlarini tashkil qilish maqsadga muvofiq.

O‘zbekiston amaliyotiga 3PL va 4PL darajali logistik provayder xizmatlari bozorga endigina kirib kelayot
ganini hisobga olsak, hozirgi vaqtda matematik modellashtirishda mavjud logistik va transport kompaniyalari va 
birinchi navbatda yuk tashish xizmatlari konyunkturasiga alohida e’tibor qaratishimiz zarur.

Bugungi kunda elektron savdoning kengayib borayotganligi, yetarli darajadagi yuk tashish mashinalari va 
ombor tizimini o‘zida birlashtirgan 2PL provayderlari juda kam, ularning aksariyati ushbu modelda o‘zaro logistik 
agregatorlar orqali bog‘lanadi. Bunday tovar harakatini optimallashtirishning 3PL va 4PL logistika xizmatlariga 
talab ortib boradi.

sulotlarni saqlash omborlarida klaster tahlilini qo‘llash asosida ushbu jarayonni optimallashtirishning 3PL va 
4PL logistik provayderlar tizimini modellashtirish algoritmi ishlab chiqilgan.

Ushbu algoritm quyidagi 9 bosqichdan iborat:
■ Birinchi bosqich. Ushbu bosqichda ekspert baholash asosida 3PL va 4PL darajali X xizmatning 

[X1 … Xp] potensial mijozlari bazasi shakllantiriladi. Ushbu potensial mijozlarning aksariyati 2PL provay
derlik xizmatidan foydalanuvchi ta’minotchilar, transport korxonalari yoki sohada tadbirkorlik faoliyati 
bilan shug‘ullanuvchi jismoniy shaxslar bo‘lishi ham mumkin.

■ Ikkinchi bosqich. Bunda Xi indeksi mijozning faoliyati to‘g‘risida taqdim etilgan ma’lumotlarga aso
slanib, ushbu mijozning 3PL va 4PL darajadagi logistik xizmatlarga ehtiyoji aniqlanadi. Buning uchun 
Xp mijozga Mi = [mi1, ...miki] xizmatlar taqdim etiladi. Ushbu toifadagi mijozlar amalda 3PL va 4PL dara
jadagi transport korxonasi, internet-do‘kon, elektron savdo maydonchasi ham bo‘lishi mumkin, ammo 
hozirda X mijozining o‘zi tomonidan ishlab chiqariladi, shuningdek, ushbu xizmatlardan iborat Pi = [pi,..., 
pil] ro‘yxati. transport kompaniyasi allaqachon Xi mijoziga taqdim etadi.

X ga qarab, bu ro‘yxatlar turli o‘lcham va tarkibga ega bo‘lishi mumkin. Misol uchun, agar X fermer xo‘jaligi 
yoki jismoniy shaxs sifatidagi tadbirkor bo‘lsa, unda uning logistika ehtiyojlari nisbatan sodda va biz M va Pi 
ro‘yxatlari shunchaki bo‘sh to‘plamlar ekanligini tushunamiz. Biz bunday kompaniyani shunchaki ro‘yxatdan 
chiqarib tashlashimiz mumkin.

Agar faraz qilinayotgan X yirik onlayndo‘kon bo‘lsa, unda ko‘rsatiladigan xizmatlar ro‘yxati juda katta bo‘lganligi 
bois tovarlarni faqat mijozning omborlariga yetkazib berish yetarli bo‘lishi mumkin. Ushbu misolda, P2 = {mijozning 
omborlariga yetkazib berish va M2 = {yuk tarkibini omborga va saqlashga tushirish, tovarlarni maxsus qadoqlash 
bilan qayta qadoqlash, X2 – mijozning qayta ishlangan va qadoqlangan tovarlarini yetkazib berish}.

■ Uchinchi bosqich. Ushbu bosqichda oldingi bosqichda qamrab olinmagan har bir X mijoz uchun che
garalari Mi va Pi ro‘yxat elementlariga mos keluvchi to‘liq harakat grafigi tuziladi, shuningdek, mijoz 
va logistik xizmat ko‘rsatuvchi korxonaning asosiy faoliyatiga qo‘shimcha ravishda X2 va T chegaraviy 
nuqtalariga mos kelishi ta’minlanadi.

Bundan tashqari, ekspert baholash asosida har bir chegaraviy nuqtaga 5 ballik shkalada qiymat belgi
lanadi. Ushbu qiymatlar tovar harakati grafigining tegishli nuqtalari orasidagi bog‘liqlik darajasini baholashga 
xizmat qiladi. Ya’ni, Laykert shkalasi bo‘yicha 1 eng kuchli munosabatlarga, 5-eng zaifga munosabatga to‘g‘ri 
keladi1. Ushbu qiymat bir vaqtning o‘zida grafik uchlari orasidagi masofani ham anglatib, har qanday chegaraviy 
nuqtadan o‘zigacha bo‘lgan masofa 0 ga teng deb hisoblaymiz.

1-jadval: Logistik xizmatlar o‘rtasidagi munosabatlarni tavsiflovchi grafikning chegaraviy nuqtalarini belgilash
Grafik cho‘qqi belgisi Tegishli logistika xizmat turlari

p21 X2 yuk bilan mijozning omborlariga yetkazib berish
m21 Yukni omborga va saqlashga tushirish
m22 X2 mijozning logotipi bilan maxsus qadoqdagi tovarlarni qayta qadoqlash
m23 Mijozga qayta qadoqlangan tovarlarni yetkazib berish
Х2 X2 mijozning asosiy faoliyat turi
Т Transport kompaniyasining asosiy faoliyat turi

Faraz qilaylik, ushbu misolda ekspert baholariga asoslanib, 2-jadvalda ko‘rsatilgan o‘zaro bog‘lanish dara
jasiga mos keluvchi chegaraviy nuqtalar orasidagi masofalarning qiymatlari tanlab olingan.

2-jadval: Logistik xizmatlar o‘rtasidagi munosabatlar darajasini ifodalovchi grafik chegaraviy nuqtalari orasidagi 
masofalar

p21 m21 m22 m23 X2 T
p21 0 1 2 4 5 1
m21 1 0 1 4 5 3
m22 2 1 0 3 3 5
m23 4 4 3 0 1 5
Х2 5 5 3 1 0 5
Т 1 3 5 5 5 0

1 K.M.Ibodov. Marketing tadqiqotlari. O‘quv qo‘llanma. T:, “IQTISOD-MOLIYA” nashriyoti, 2022-y. 260 b. 172 bet.

Olingan chegaraviy nuqtalar o‘rtasidagi masofani grafik shaklda ifodalasak, quyidagi natijaga ega bo‘lamiz 
(1rasm).

1-rasm: Logistik xizmatlari o‘rtasidagi munosabatlar darajasini ifodalovchi grafik2

■ To‘rtinchi bosqich. Ushbu bosqichda 1-rasmdagi grafikning chegaraviy nuqtalari to‘plami metrik 
bo‘shliq sifatida ko‘rib chiqiladi va grafik chegarasidagi raqamli belgi bilan belgilangan yaqinlik mezoni 
asosida klaster tahlilidan foydalangan holda ikki qismga bo‘lish tavsiya qilinadi. Bunday holda, biz 
tomonimizdan faraz qilinayotgan X2 mijoz va logistik xizmat ko‘rsatish provayderining asosiy faoliyat 
turiga mos keladigan T va X2 nuqtadagi bog‘lanish tugunlari klaster algoritmining birinchi yaqinlashuvi 
hisoblanadi.

Ushbu bosqichning ma’nosi, biz mijoz va transport kompaniyasi o‘rtasida logistika xizmatlarining o‘zaro 
bog‘liqligi mezoni asosida barcha xizmatlarni baham ko‘rishimizdan iborat.

2-rasm: Logistik xizmatlar o‘rtasidagi munosabatlar darajasini ifodalovchi jadvalning klaster tahlili3

■ Beshinchi bosqich. Beshinchi bosqichda ekspertlar tomonidan klaster tahlili natijalariga asoslanib, 
biz faraz qilayotgan X2 mijozlarning har biri bilan o‘zaro hamkorlik imkoniyatlari bo‘yicha takliflar ishlab 
chiqiladi.

Aytaylik to‘rtinchi bosqichdagi X2 mijozda, klaster tahlili natijasiga asoslanib tovarlarni omborga yet
kazib berish, joylashtirish va mijoz talabiga muvofiq qayta qadoqlash eng optimal variant sifatida qabul qilin
ishi mumkin. Bu, o‘z navbatida, logistik xizmat ko‘rsatuvchi korxona tomonidan, 3PL provayderlik xizmatini 
ko‘rsatish lozimligini nazarda tutadi va X2 mijoziga allaqachon qayta qadoqlangan tovarlarni yetkazib berishni 
amalga oshirishi eng oqilona yechim ekanligini ko‘rsatadi.

2 Ushbu algoritmlar muallif tomonidan SPSS va GRETL amaliy dasturlar paketi yordamida amalga oshirilgan.
3 Ushbu algoritmlar muallif tomonidan SPSS va GRETL amaliy dasturlar paketi yordamida amalga oshirilgan.

ko‘rsatuvchi korxonaning umumiy faoliyat sohasiga kirmaydi deb faraz qilaylik, bu holda korxona tovarlarni 
omborga yetkazib berish, joylashtirish va mijoz talabiga ko‘ra qayta qadoqlashi mumkin bo‘ladi. Bu holda mijoz 
3PL logistik provayder xizmatini nazarda tutadi, korxona esa qayta qadoqlangan tovarlarni yetkazib berishni 
boshqa kichik transport kompaniyasiga ishonib topshirishi maqsadga muvofiq. Natijada logistik xizmat ko‘rsat
uvchi korxona ushbu xizmat uchun 4PL darajasidagi logistika xizmatlar ko‘rsatuvchi provayderga aylanadi.

■ Oltinchi bosqich. Beshinchi bosqichdan so‘ng har bir mijoz uchun Q = {qi1 ,..., qis1} logistika xizmat
lari ro‘yxati tuziladi va logistik xizmat ko‘rsatuvi korxona tomonidan e’lon qilinadi. Ushbu ro‘yxatdagi 
xizmatlarning barchasi mijozlar tomonidan talab qilinishi mumkin bo‘lgan logistika xizmatlarining 
Q = {q1,...,qs} yagona bazasiga umumlashtiriladi.

■ Yettinchi bosqich. Q = {q1,...,qs} xizmatlar bazasidan mijozlarga taklif etilayotgan xizmatlarni ro‘yxatga 
kiritish iqtisodiy jihatdan asoslab beriladi. Bunda belgilangan muddatda to‘lov amalga oshirilmaydigan 
yoki foyda keltirmaydigan xizmatlar bazasidan chiqariladi.

■ Sakkizinchi bosqich. Taklif etilayotgan xizmatlarning Q = {q1,...,qs} bazasiga asoslangan holda ushbu 
xizmatlarni ko‘rsatuvchi tarkibiy bo‘linmalarning W = { w1,..., wt} ro‘yxati shakllantiriladi.

Ushbu yakuniy bosqichning maqsadi iyerarxik klaster tahlilini qo‘llash asosida logistik xizmatlar ko‘rsat
uvchi korxonada tovar harakatini boshqarishning optimal iyerarxik tashkiliy tuzilmasini shakllantirish bo‘yicha 
takliflar ishlab chiqiladi.

W to‘plamining elementlariga mos keladigan chegaraviy nuqtalar, uning qutblari yuqoridagi kabi Laykert 
shkalasi bo‘yicha 5 ballik shkalada “masofalar” bilan baholanadi. Bunda 1 eng ko‘p o‘zaro bog‘liq birliklarga, 
5 – eng zaif bog‘langanlarga mos keladi. Har qanday chegaraviy nuqtadan o‘ziga bo‘lgan masofani 0 ga teng 
deb olamiz.

Faraz qilaylik, W = { w1,..., wt} bo‘lgan holatni ko‘rib chiqamiz, bu yerda wt qiymatlari 3-jadvalda keltirilgan.

3-jadval: Bog‘liqlik darajasini tavsiflovchi grafikning chegaraviy nuqtalari va logistik xizmat ko‘rsatuvchi 
korxonaning tarkibiy bo‘linmalari

Belgisi Logistik xizmat ko‘rsatuvchi korxonaning

w1 Tashish birligi

w2 Yetkazib berishni temir yo‘ldan yakuniy mijozga bo‘lish

w3 Saqlash bo‘limi

w4 Tovarlarni mijozning qadoqlariga qayta qadoqlash bo‘limi

w5 Uchinchi tomon tashuvchilari orqali mijozga kichik yuklarni jo‘natish bo‘limi

w6 Kichik yuklarni mijozga yetkazib berish bo‘limi

Ekspert baholariga asoslanib, 4-jadvalda keltirilgan “o‘zaro bog‘liqlik darajasi”ga mos keluvchi chegaraviy 
nuqtalar orasidagi masofalarni belgilaymiz.

4-jadval: Logistik xizmat ko‘rsatuvchi korxonaning tarkibiy bo‘linmalari o‘rtasidagi munosabatlar darajasini 
ifodalovchi grafik chegara nuqtalari orasidagi masofalar

W1 W2 W3 W4 W5 W

wi 0 1 3 5 5 5

W2 1 0 2 5 5 5

W3 3 2 0 1 2 3

W4 5 5 1 0 2 2

W5 5 5 2 2 0 1

W6 5 5 3 2 1 0

Olingan chegaraviy nuqtalar orasidagi masofani yuqorida ko‘rib o‘tilgandek, klaster tahlili asosida grafik 
orqali ifodalaymiz (3rasm)

3-rasm: Logistik xizmat ko‘rsatuvchi korxona bo‘limlari o‘rtasidagi munosabatlar darajasini ifodalovchi jadval

Klaster tahlili asosida bog‘lanishlarning dendrogrammasini yasaymiz. Bu bizga logistik xizmatlar ko‘rsa-
tuvchi korxona tarkibiy bo‘linmalarning yaqinligi nuqtayi nazaridan optimal ierarxik boshqaruv tuzilmasini tavsif-
lashga xizmat qiladi. Algoritm natijalaridan kelib chiqqan holda, tovar harakatini boshqarishning optimal tuzil
masi 4-rasmda ko‘rsatilgan tuzilmaga mos keladi:

4-rasm: Tovar harakatini boshqarish optimal tuzilmasining ierarxik dendogrammasi

Ushbu dendogrammani chiziqli tuzilma shaklida ifodalashimiz mumkin (5rasm).

5-rasm: Ierarxik klaster tahlili usullaridan foydalangan holda tovar harakatini boshqarishning chiziqli tuzilmasi4

4 Muallif tomonidan ishlab chiqilgan.

STo‘qqizinchi bosqich. Ushbu yakuniy bosqichda logistik xizmatlar ko‘rsatuvchi korxonaning tashkiliy tuzil

masini qayta ko‘rib chiqish bo‘yicha ekspert guruhiga uning iqtisodiy jihatdan maqsadga muvofiqligini asoslash 
vazifasi belgilanadi va amaliyotga tatbiq etilish masalasi hal qilinadi.

X U L O S A  V A  T A K L I F L A R
Shunday qilib taklif etilayotgan tovar harakatini optimallashtirishning 3PL va 4PL logistik provayderlar 

tizimini modellashtirish algoritmi korxonalarda yuqori darajali logistik xizmatlarni ko‘rsatish imkoniyatini yanada 
oshirishga xizmat qiladi.

